
ASTUDIAETHAU CREFYDDOL U2 UEND 3 IDDEWIAETH

Perfformiad yr holl ymgeiswyr ar draws y cwestiynau

Teitl y cwestiwn N Sgôr gymedrig GS Marc uchaf Ff H Cynnig %

1 34 14.3 8.1 30 47.5 25.4

2 99 12.2 6.5 30 40.8 73.9

3 47 12.6 9.1 30 41.8 35.1

4 99 12.8 8.1 30 42.6 73.9

5 47 13.9 6.7 30 46.2 35.1

6 67 16.3 6.6 30 54.3 50

6 
WJEC CBAC Cyf. 


2. Archwiliwch heriau i gymunedau Iddewig ym Mhrydain mewn perthynas â 
kashrut (purdeb) a gwisg.  [AA1 30] 
 
Gallai ymgeiswyr gynnwys rhai o'r canlynol, ond rhoddir credyd am ymatebion 
perthnasol eraill.  
 
Kashrut 
• Nid yw cymdeithas Brydeinig yn darparu ar gyfer gofynion kashrut, ac mae llawer 


o Iddewon yn ei chael hi'n anodd cael gafael ar amrywiaeth eang o gynhyrchion 
bwyd kosher onid ydynt yn byw mewn ardal Iddewig  


• I Iddewon Uniongred sy'n cydymffurfio ag egwyddorion kosher, rhaid i rabbi 
gymeradwyo ac ardystio'r holl fwyd. Rhaid i'r KLBD oruchwylio'r broses 
weithgynhyrchu cyn ardystio'r bwyd. Nid yw pob cynnyrch bwyd ym Mhrydain yn 
destun y broses drylwyr hon ac er bod rhai archfarchnadoedd mewn ardaloedd 
lle ceir cymuned Iddewig o bosibl yn gwerthu amrywiaeth gyfyngedig o 
gynhyrchion kosker, mae'r opsiynau yn gyfyngedig  


• Mae'n anodd, os nad yn amhosibl, i Iddewon Uniongred fwyta allan mewn cartrefi 
a bwytai nad ydynt yn Iddewig oherwydd y rheolau a geir yn Lefiticus 11, 
Deuteronomium 14 ac Exodus 12:19 er enghraifft.   


• Er bod y KLBD yn cynnig gwasanaethau shomer sy'n gyfrifol am oruchwylio cegin 
sefydliadau nad ydynt yn Iddewig er mwyn sicrhau bod yr holl gynhwysion a'r 
dulliau coginio yn unol â chyfreithiau kashrut, mae angen cryn dipyn o amser, 
gofal a sylw, ac nid yw hyn bob amser yn briodol ar gyfer yr amgylchiadau.  


• Mae prinder cigyddion kosher, y mae llawer ohonynt ond i'w cael erbyn hyn o 
fewn cymunedau Iddewig agos. Rhaid i gigyddion o'r fath gael eu trwyddedu gan 
fwrdd rabinig sy'n sicrhau bod yr anifeiliaid wedi'u lladd a bod y cig wedi'i baratoi 
yn y ffordd ofynnol.  


• Gall cydymffurfio ag egwyddorion kashrut roi pwysau ar blant Iddewig mewn 
ysgolion nad ydynt yn ysgolion Iddewig, ac y mae ganddynt ffrindiau nad ydynt yn 
Iddewon. Gall hefyd fod yn heriol yn y gwaith  


 
Gwisg 
• Mae un grŵp penodol o fewn Iddewiaeth, sef Iddewon Hasidaidd, yn hawdd eu 


hadnabod oherwydd eu hymddangosiad a'u gwisg. O ganlyniad i'w 
hymddangosiad penodol, maent yn sefyll allan mewn torf, ac mae'r ffaith y gellir 
eu gweld ar unwaith yn golygu eu bod yn destun gwatwar ac, mewn sawl achos, 
yn dioddef ymddygiad gwrth-Semitaidd gwahaniaethol.  


• Beirniadwyd hefyd y gofyniad i fenywod Hasidaidd wisgo mewn ffordd barchus 
gan nad ystyrir ei fod yn gydnaws ag agweddau cyffredinol tuag at fenywod 
mewn cymdeithas Brydeinig gyfoes.  


• Gall cydymffurfio ag egwyddorion kashrut a mynnu ar god gwisg caeth rannu 
Iddewon o gymdeithas seciwlar ehangach a gwneud iddynt deimlo'n unig, gan ei 
gwneud yn anodd iddynt felly gymathu; o ganlyniad mae rhai grwpiau o Iddewon 
yn ymbellhau ac yn creu cymunedau agos, gan eu hatal rhag addasu i'r 
newidiadau o fewn cymdeithas Brydeinig fodern.  


 
Nid rhestr wirio yw hwn, felly cofiwch roi credyd am unrhyw ddewisiadau eraill 
dilys. 

Sticky Note

Ymwybyddiaeth o ofynion y cwestiwn i ddechrau er byddai ffocysu'n fwy ar y dasg yn hytrach na trafod amrywiaeth Iddewig wedi gwella'r dechreuad. 



 

Sticky Note

Ymwybyddiaeth o broblem ymarferol i Iddewon Prydain. 



 

Sticky Note

Ymgais yma i son am effaith ymarferol yr heriau yma o ran cymhathu i'r gymdeithas eang. Byddai cyfeirio at ysgolhaig penodol wedi gwella'r ymateb yma. 



 

Sticky Note

Cysylltiad gwan iawn yma. Mae'r darn cyntaf fel datganiad sydd heb unrhyw berthnasedd sydd yna'n cael ei gysylltu a'r cwestiwn. Nid yw'n ychwanegu dim i'r ateb cyfan. 







 

Sticky Note

Ymwybyddiaeth o amrywiaeth o ran disgwyliadau gwisg. Byddai defnyddio fwy o dermau allweddol e.e. payos wedi wedi dyfnhau'r dealltwriaeth. 



 

Sticky Note

Ymgais boddhaol i son am heriau gwahaniaethu yma. 



 

Sticky Note

Ddim yn berthnasol i'r cwestiwn er yn cysylltu a'r syniad o gymhathu. 







 and belief.



 

Sticky Note

Byddai paragraff i gloi sydd yn crynhoi'r holl bwyntiau allweddol wedi gwella'r diweddglo. Ateb sydd yn bennaf gywir sydd yn dangos gwybodaeth a dealltwriaeth  o Kosher a rheolau gwisg. Byddai wedi cyfeirio at syniadau Iddewon amrywiol e.e diwygiedig wedi cryfhau'r ateb. Mae yna enghreifftiau boddhaol wedi cael eu defnyddio. Band 3, 17 marciau.












 

Sticky Note

Byddai enghraifft yn cryfhau hwn a dangos dealltwriaeth. 



 

Sticky Note

Mae cyfle wedi ei golli yma i ymhelaethu- cyfeiriad at wahaniaethu ond gellir ymestyn yma. 



 

Sticky Note

Camddehongliad o 'burdeb'.



 

Sticky Note

Datganiad heb ystyriaeth yma. Ai'n wir i ddweud nad oes llawer o Iddewon Hasidaidd ym Mhrydain pan dyma'r gymuned sy'n tyfu fwyaf. 



 

Sticky Note

Nid yw defnyddio 'Iddewon pur' yn addas. 







 

Sticky Note

Ymgais i ateb y cwestiwn yma. 



 

Sticky Note

Ddim yn berthnasol i'r cwestiwn. 







 

Sticky Note

Dim cyfeiriad at Kosher sydd yn rhan o'r cwestiwn. Er fod gwisg wedi ei grybwyll, mae purdeb wedi cael ei gamddhongli. Yn bennaf mae'r ateb yn gywir o ran dealltwriaeth cred ac arfer ac yn ceisio ateb gofynion y cwestiwn mewn mannau. Band 3 13 marc.

Uned 3 Opsiwn C – Astudiaeth o Iddewiaeth


Mae cwestiynau Adran A yn profi’r hyn rydych chi’n ei wybod ac yn ei ddeall am grefydd a chred.


Mae cwestiynau Adran B yn profi eich sgiliau dadansoddi a gwerthuso, o ran agweddau ar ac 
ymagweddau at grefydd a chred.


Adran A


Atebwch un cwestiwn o’r adran hon.


Archwiliwch heriau i gymunedau Iddewig ym Mhrydain mewn perthynas â kashrut 
(purdeb) a gwisg. [30]

5 
WJEC CBAC Cyf. 


TAG SAFON UWCH ASTUDIAETHAU CREFYDDOL CBAC 
 


CYNLLUN MARCIO HAF 2019 
 


Uned 3 Opsiwn C - Astudio Iddewiaeth  
 


I'w ddarllen ar y cyd â'r disgrifyddion lefel cyffredinol a ddarperir. 
 
 


Adran A 
 
1. Esboniwch arwyddocâd Maimonides yn hanes astudiaethau Iddewig.[AA1 30] 


 
Gallai ymgeiswyr gynnwys rhai o'r canlynol, ond rhoddir credyd am ymatebion 
perthnasol eraill.  
 
• Mae gan Maimonides awdurdod mawr, yn enwedig o fewn Iddewiaeth Uniongred. 


Er mwyn dod i ddeall ei arwyddocâd, mae'n werth ystyried tri darn o'i waith 
mwyaf arwyddocaol: 13 o Egwyddorion Ffydd, Torah Mishneh a'r Canllaw i'r Rhai 
sydd wedi Drysu.  


• Mae'r 13 o Egwyddorion Ffydd bellach yn cael eu hystyried fel y rhestr o 
egwyddorion Iddewiaeth fwyaf enwog sy'n ateb y cwestiwn 'beth y mae'n rhaid i 
Iddew ei gredu?' Ar y gorau, cânt eu hystyried fel credo answyddogol, ac maent 
wedi'u cynnwys yn y llyfr gweddi ac fel emyn. Wrth eu creu, roedd Maimonides yn 
awyddus i lunio datganiad ffydd clir er mwyn amddiffyn Iddewiaeth yn erbyn 
safbwyntiau hereticaidd.  


• Ystyrir mai'r Torah Mishneh yw'r llawlyfr pennaf ar gyfer cyfraith Iddewig, wedi'i 
ysgrifennu er mwyn diweddaru cyfraith y Talmud a sicrhau ei bod yn glir ac yn 
gryno i Iddewon y cyfnod. Yn seiliedig i raddau helaeth ar y Tanakh, y ddau 
Dalmud a llenyddiaeth midrashaidd, nod Maimonides oedd crynhoi'r testunau 
anodd hyn i greu rhywbeth y gallai fwy neu lai unrhyw un ei ddarllen. Roedd yn 
wahanol iawn o ran arddull i'r fersiwn flaenorol, ond cred ysgolheigion ei fod yn 
arwyddocaol gan fod Maimonides yn ymhelaethu ar halakhah gan ddefnyddio ei 
gredoau moesegol ac athronyddol.  


• Mae cyfraniad Maimonides at hanes astudiaethau Iddewig hefyd yn arwyddocaol 
am ei fod yn credu y dylai ymchwiliad athronyddol fod yn rhan annatod o'r ffydd 
Iddewig.  


• Ysgrifennwyd y Canllaw i'r Rhai sydd wedi Drysu er mwyn ceisio helpu'r Iddewon 
hynny yr oedd dysgeidiaethau athroniaeth Groegaidd wedi eu drysu ac nad 
oeddent yn gwybod sut y gallent ailgymodi â'r gred Iddewig. Roedd Maimonides 
wedi'i argyhoeddi pe na fyddai Iddewiaeth yn destun ymchwilio a myfyrio 
athronyddol, yna y byddai'n debygol o gynnwys syniadau hereticaidd. Roedd o'r 
farn y dylid nodi yn gyntaf bod safbwyntiau'r Torah wedi'u derbyn drwy 
draddodiad, wedyn y dylid eu harddangos, ac y dylai pob person anelu at y 
doethineb gwirioneddol hwn.  


• Mae cyfraniadau Maimonides wedi dylanwadu ar ysgolheigion Iddewig ac 
ysgolheigion nad ydynt yn Iddewig. Mae ysgolheigion yr oes sydd ohoni wedi ei 
ddisgrifio mewn amrywiol ffyrdd fel un o fawrion eithriadol y meddylfryd Iddewig. 


 
Nid rhestr wirio yw hwn, felly cofiwch roi credyd am unrhyw ddewisiadau eraill 
dilys. 

Sticky Note

Paragraff addas i ddechrau. Dealltwriaeth yn amlwg yn syth o bwy oedd Maimonides. 



 

Sticky Note

Dealltwriaeth clir o waith Maimonides a'i gynnwys. Byddai son am bwysigrwydd y gwaith o amddiffyn yn erbyn syniadau hereticaidd efallai wedi cryfhau'r rhan yma. 







 

Sticky Note

Esboniad da sydd yn ceisio cyfleu dealltwriaeth fwy eang o waith a syniadau Maimonides.  Cyfeiriad da at ei syniadau penodol ar y creu. 



 

Sticky Note

Cyfeiriad da at bwrpas  a dylanwad y gwaith ar Iddewon. 







 

Sticky Note

Ateb cywir a pherthnasol sydd yn dangos dealltwriaeth clir o syniadau Maimonides a dylanwad ei waith ar gred Iddewig.  Mae'r ateb wedi ei drefnu'n dda. Byddai ymhelaethu ychydig ar adegau wedi codi lefel yr ateb ymhellach yn enwedig yn yr adran ar y Mishneh Torah. Band 4, 24 marc 

Uned 3 Opsiwn C – Astudiaeth o Iddewiaeth


Mae cwestiynau Adran A yn profi’r hyn rydych chi’n ei wybod ac yn ei ddeall am grefydd a chred.


Mae cwestiynau Adran B yn profi eich sgiliau dadansoddi a gwerthuso, o ran agweddau ar ac 
ymagweddau at grefydd a chred.


Adran A


Atebwch un cwestiwn o’r adran hon.


Esboniwch arwyddocâd Maimonides yn hanes astudiaethau Iddewig. [30]0 1

